
MENCARI SAHABAT YANG SOLEH 

دُ  مح ن هُ ُُنََحمَد هُ ُُللهُُُاَلْحَ تَعهي ح تغحفهر هُ ُُوَنَسح للهُُُوَنَ ع وحذُ ُُوَنَسح نَاُُش ر وحرهُُُمهنحُُُبِه ُُسَي هئَاتهُُُوَمهنحُُُأنَ حف سه
دهههُُُمَنحُُُأَعحمَالهنَا، لُ ُُفَلَُُُاللُ ُُيَ هح هَدُ ُُلَه ،ُُهَادهيَُُُفَلَُُُي ضحلهلحُُُوَمَنحُُُلَهُ ُُم ضه ُُإهلّ ُُُإهلَهَُُُلّ ُُُأَنُُأَشح

دَهُ ُُاللُ  هَدُ ُُلَه ،ُُشَرهيحكَُُُلَُُُّوَحح ُُوَرَس وحل هُ ُُعَبحد هُ ُُمُ َم دًاُُأَنُ ُُوَأَشح ُعَلَىُُوَسَل همحُُُصَل هُُُالل ه مُ .
سَانُ ُُتبَهعَه محُُُوَمَنحُُُوَأَصححَابهههُُُآلهههُُُوَعَلَىُُمُ َم دُ  ُُآمَن واحُُُال ذهيحنَُُُيََيَ ُّهَا. الد هيحنُُيَ وحمهُُُاهلَُُُبِههحح
لهم ونَُُُوَأنَ حت محُُُإهلّ ُُُتََ وحت نُ ُُوَلَُُُّت  قَاتهههُُُحَقُ ُُالل َُُُات  ق واحُ ُالَْدهيحثهُُُأَصحدَقَُُُفَاهنُ ُُبَ عحد ،ُُأمَ ا.مُّسح

يهُُُوَخَيحَُُُالله،ُُكهتَابُ  دَح يُ ُُالْح اَُ،ُُالأ م وحرهُُُوَشَرُ ُُوَسَل مَ،ُُعَلَيحههُُُاللُ ُُصَل ىُُُمُ َم دُ ُُهَدح ُُمُ حدَثََتُ 
عَةٌ،ُمُ حدَثةَُ ُوكَ لُ  عَةُ ُوكَ لُ ُبهدح  .الن ارهُُفهُُضَلَلَةُ ُُوكَ لُ ُضَلَلَةٌُ،ُبهدح

Sidang Jumaat Yang Dirahmati Allah,  

Marilah kita meningkatkan ketakwaan kepada Allah dengan bersungguh-sungguh 

melaksanakan segala perintah-Nya dan meninggalkan segala larangan-Nya. Khutbah pada 

hari ini bertajuk; “MENCARI SAHABAT YANG SOLEH.” 

 

Sidang Jumaat Yang Dikasihi Allah, 

 

Manusia adalah makhluk sosial. Setiap kita pasti akan berteman, berkawan, dan bersahabat. 

Namun tidak semua sahabat membawa kita kepada kebaikan. Justeru, Islam tidak 

membiarkan kita bersahabat secara sembarangan, tetapi membimbing kita agar mencari 

sahabat yang soleh. Nabi SAW bersabda: 

ُُ اَ ُُإهنَّ  ُُمَثَل  لَهيسه ،ُُالْح ُُالص الهحه لَهيسه ُُوَالْح ُُالس وحءه ،ُُكَحَامهله ُُالحمهسحكه ُُوَنََفهخه ُُالحكهيه ُُفَحَامهل  الحمهسحكه
ُُإهم اُُ ُُوَإهم اُُيُ حذهيَكَ،ُُأَنح تَاعَُُأَنح نحه ،ُُتَ ب ح ُُوَإهم اُُمه نحه ُُتَهَدَُُأَنح ُُطيَ هبَةً،ُُرهيًُاُُمه ُُوَنََفهخ  ُُإهم اُُالحكهيه يُ حرهقَُأَنح

ُُوَإهم اُثهيَابَكَ،ُ  خَبهيثَةًُرهيًُاُتَهَدَُُأَنح
Ertinya: “Perumpamaan teman yang baik dan teman yang buruk adalah seperti pembawa 

kasturi dan tukang besi yang meniup api. Pembawa kasturi itu, sama ada dia akan 

menghadiahkannya kepadamu, atau kamu membelinya daripadanya, atau kamu akan 

mendapat bau harum daripadanya. Adapun tukang besi yang meniup api, dia mungkin 

akan membakar pakaianmu, atau kamu akan mendapat bau yang busuk daripadanya.” 

(Hadis Riwayat Muslim) 

 

Hadis ini memberi gambaran yang sangat jelas bahawa sahabat mempunyai kesan langsung 

kepada diri seseorang. Jika kita bersahabat dengan orang soleh, kita akan terkesan dengan 

akhlaknya, doanya, percakapannya dan amalnya. Sebaliknya, jika kita bersahabat dengan 

orang fasik, maksiatnya akan menjadi ikutan dan kita akan rosak bersama. 

 

Sidang Jumaat Yang Dihormati Sekalian, 

 

Rasulullah SAW juga telah bersabda tentang pengaruh besar seorang sahabat dalam 

kehidupan seseorang: 

اَلهلُ  ُيُ  ُأَحَد ك محُمَنح  الر ج ل ُعَلَىُدهينهُخَلهيلههه،ُفَ لحيَ نحظ رح
Ertinya: "Seseorang itu berada di atas agama sahabat karibnya. Maka hendaklah kamu 

semua melihat dengan siapa kamu bersahabat." (Hadis Hasan Riwayat Abu Dāud) 

 

Hadis ini bukan sekadar nasihat biasa, tetapi merupakan satu peringatan yang tajam bahawa 

siapa sahabat kita, itulah yang membentuk siapa diri kita. Jika sahabat baik kita memandang 

ringan soal solat, kita juga perlahan-lahan akan terikut. Jika sahabat kita berani melakukan 

dosa secara terang-terangan, hati kita juga lama-kelamaan akan terbuka untuk menirunya. 

 

Demikian juga halnya dengan anak-anak kita. Perhatikan siapa sahabat karib yang mereka 

dampingi. Kemudian, perhatikan pula kesan sahabat tersebut terhadap diri anak-anak kita. 

Jika sahabat mereka takut kepada Allah dan menjaga amal soleh, mereka juga akan terdorong 

untuk turut serta. Begitulah besarnya pengaruh seorang sahabat. 

 

Sidang Jumaat Yang Dimuliakan, 

 

Marilah kita menilai dengan siapa kita bersahabat. Jika kita ingin menjadi insan yang baik 

dan istiqamah di atas jalan yang diredai Allah, carilah sahabat yang membantu kita ke arah 

itu. Islam mengajar kita supaya memilih sahabat yang soleh. Antara ciri-ciri sahabat yang 

soleh ialah: 

Pertama: Sahabat yang soleh ialah seseorang yang beriman dan bertakwa kepada Allah. 

Inilah sahabat utama yang perlu dicari, kerana keimanannya akan membimbing kita 

mendekatkan diri kepada Allah. Rasulullah SAW bersabda: 

ُتقَهيُ  نًا،ُوَلَُّيََحك لحُطعََامَكَُإهلّ  ُم ؤحمه ُإهلّ  بح  لَُّت صَاحه
Ertinya: “Janganlah engkau bersahabat melainkan dengan orang yang beriman, dan 

janganlah orang yang makan makananmu melainkan orang yang bertakwa.” (Hadis 

Hasan Riwayat Attirmizi) 

 

Hadis ini menunjukkan larangan berkawan rapat dengan orang yang tidak beriman, serta 

galakan memilih sahabat daripada kalangan yang bertakwa, kerana mereka menjaga adab, 

akhlak, dan agama. Inilah sahabat sejati yang meletakkan iman sebagai tunjang dalam 

persahabatan. 

 

Kedua: Sahabat yang soleh ialah sahabat yang sentiasa membantu ke arah kebaikan. Dia 

membimbing kita ke arah amal soleh dan menjauhkan kita daripada dosa serta maksiat. Dia 

tidak sekadar berdiam diri apabila kita melakukan kesalahan, bahkan menasihati kita dengan 

penuh kasih sayang. Allah SWT berfirman: 

َٰتَُٱوَ ََلمُۡؤۡمِنُونَ ٱوَ  َََِلمُۡؤۡمِن  ب َ ن  مُرُو
ۡ
ي أ َ ٖۚ عۡض  ب  وۡلِِ اءَُٓ

 
أ عۡضُهُمَۡ عۡرُوفَِٱب  ََََلمۡ  نِ ع  َ وۡن  نۡه  ي  رَِٱو 

ََلمُۡنك 
٧١  

Maksudnya:"Dan orang-orang beriman lelaki dan perempuan, sebahagian mereka 

menjadi penolong bagi sebahagian yang lain. Mereka menyuruh kepada kebaikan dan 

mencegah kemungkaran." (Surah At-Taubah Ayat 71) 

 

Sahabat yang baik bukanlah sahabat yang membiarkan kita terjerumus ke dalam keburukan 

kerana takut kehilangan persahabatan, tetapi sahabat yang sanggup menegur dengan cara 

yang lembut dan penuh keikhlasan.  

 

Ketiga: Sahabat yang soleh ialah sahabat yang sentiasa mengharapkan ganjaran pahala 

daripada persahabatan yang ikhlas kerana Allah. Dia tidak menjalin hubungan atas dasar 

kepentingan dunia, tetapi atas dasar iman dan takwa. Keikhlasannya terserlah melalui 

kejujuran, bantuannya ketika susah, serta kesetiaannya walaupun tiada kepentingan duniawi.  

Rasulullah SAW bersabda (maksudnya): “Tujuh golongan yang akan dinaungi oleh Allah 

dalam naungan-Nya pada hari yang tiada naungan selain naungan-Nya.” Antaranya ialah: 

ُُ ُرَج لَنه ُُتَََابِ  تَمَعَاُالل هُُفِه  عَلَيحههُوَتَ فَر قاَُعَلَيحههُُاجح
Ertinya: "Dua orang lelaki yang saling berkasih sayang kerana Allah; mereka berkumpul 

kerana-Nya dan berpisah juga kerana-Nya." (Hadis Riwayat Al-Bukhari) 

 

Sahabat yang saling menyayangi kerana Allah menjalin persahabatan atas dasar keimanan, 

bukan kerana manfaat dunia. Mereka berkumpul dalam perkara yang diredhai Allah dan 

berpisah dalam keadaan Allah tetap menjadi tujuan utama. Persahabatan yang ikhlas seperti 

inilah yang akan dinaungi oleh Allah pada hari tiada naungan selain naungan-Nya pada hari 

Kiamat kelak. 

 

Keempat: Sahabat yang soleh ialah seseorang yang apabila kita duduk bersamanya, dia tidak 

menyebabkan kita turut menanggung dosa. Berbeza dengan sahabat yang suka mengumpat, 

memaki hamun, mencela orang lain, atau berbicara perkara-perkara yang dimurkai Allah, 

seperti mempermainkan ayat-ayat-Nya. Allah SWT berfirman: 

ََوَإِذ ا يتۡ 
 

أ ينَ ٱر  ِ ََِلَّذ يۡۡهِ دِيثٍَغ  ُوضُواَْفَِِح  َيَ  َٰ تَّذ نۡهُمَۡح  عۡرضَِۡع 
 
َٰتنِ اَف أ اي  َء  َفِِٓ ُوضُون  َيَ    ٦٨َ ۦ

 
Maksudnya: “Dan apabila engkau melihat orang-orang yang memperolok-olokkan ayat-

ayat Kami, maka berpalinglah daripada mereka sehingga mereka berbicara dalam 

perbicaraan yang lain.” (Surah Al-Anʿām Ayat 68) 

 

Sahabat yang mulia ialah yang menjauhkan diri daripada percakapan yang menghina agama, 

dan tidak memperolok ayat-ayat Allah. Dia menjaga maruah sahabatnya, menutup aibnya, 

dan tidak menjadikan kelemahan temannya sebagai bahan cerita kepada orang lain. 

 

Kelima: Sahabat yang soleh ialah seseorang yang menjauhi perkara-perkara terlarang seperti 

rokok, vape, dadah dan arak, serta tidak melibatkan diri dengan apa-apa yang memudaratkan 

tubuh badan dan jiwa. Rasulullah SAW bersabda: 

ُُ ُُرأََىُُمَنح ُُمهنحك مح حه ُُم نحكَرًا وَذَلهكَُُفَ لحي  غَي ه فبَهقَلحبههه،ُ ُ تَطهعح يَسح لَحَُ ُ فإَهنح فبَهلهسَانههه،ُ ُ تَطهعح يَسح لَحَُ ُ فإَهنح بهيَدههه،ُ
يماَنهُ ُالْحه  أَضحعَف 

Ertinya: “Sesiapa dalam kalangan kamu yang melihat kemungkaran, maka hendaklah dia 

mengubahnya dengan tangannya. Jika dia tidak mampu, maka dengan lidahnya. Dan jika 

dia tidak mampu juga, maka dengan jantung hatinya, dan itulah selemah-lemah iman.” 

(Hadis Riwayat Muslim) 

 

Sahabat yang baik ialah yang menegur kemungkaran dengan penuh hikmah dan sentiasa 

mengajak kita menjauhi perbuatan haram. Dia tidak membiarkan maksiat berleluasa, 

sebaliknya berusaha mencegahnya mengikut kemampuan. 

 

Sidang Jumaat Yang Dikasihi Sekalian, 

 

Untuk mengakhiri khutbah yang pertama pada hari Jumaat yang mulia ini, khatib ingin 

mengingatkan diri sendiri serta para jemaah sekalian. Kita sebagai bapa hendaklah 

memerhatikan dengan siapa anak-anak kita bersahabat. Jangan biarkan mereka memilih 

kawan tanpa panduan agama. 

 

Tanyalah siapa kawan mereka, bimbinglah mereka agar mendekati rakan-rakan yang soleh, 

dan jauhkan mereka daripada pengaruh rakan-rakan yang lalai, kasar, mulut celupar, atau 

terlibat dengan rokok, vape, dan bahan-bahan terlarang. Nabi SAW bersabda: 

ُُي  هَو هدَانههه،ُُفأَبََ وَاه ُُالحفهطحرَةه،ُعَلَىُُي ولَد ُُمَوحل ود ُُك لُُّ رَانههه،ُُأَوح ُُي  نَص ه سَانهههُأَوح جَ ه  يم 
Ertinya: "Setiap anak dilahirkan atas fitrah (Islam), maka ibu bapanyalah yang 

menjadikannya Yahudi, Nasrani, atau Majusi." (Hadis Riwayat Al-Bukhari) 

 

Bimbinglah mereka dengan kasih sayang, nasihat dan doa agar mereka membesar bersama 

sahabat-sahabat yang mencintai agama, mencintai ilmu, dan menjauhi maksiat. 

 

رهُالْحَُ ُوَالذ هكح اَُفهيحههُمهنَُالآيََّته ك محُبِه حُوَإهيَّ  ُوَنَ فَعَنِه ُالحعَظهيحمه حُالحق رحآنه حُوَلَك محُفِه  .كهيحمبَِرَكَُاللُلِه

KHUTBAH KEDUA 

إهلَهَُإهلّ ُُ ُلَُّ هَد ُأَنح يََحعَلحُلَه ُعهوَجًا.ُوَأَشح د ُلله هُال ذهيُأنَ حزَلَُعَلَىُعَبحدهههُالحكهتَابَُوَلَحَُ مَح دَه ُُالْح وَحح الل ُ 
ُعَلَىُمُ َم د ُوَعَُ ُوَسَل همحُوَبَِرهكح هَد ُأَن ُمُ َم دًاُعَبحد ه ُوَرَس ول ه .ُالَل ه م ُصَل ه شَرهيكَُلَه ُوَأَشح لَىُآلهههُُلَُّ

بَ عحدُ  أمَ اُ ُ،َ أَجْحَعهيْح بهههُ ُُ:وَصَحح وَأنَ حت مح ُ إهلّ  تََ وحت ن ُ وَلَُّ ت  قَاتهههُ ُ حَق  اَللُ اهت  ق وحاُ لهم وحنَ،ُ الحم سح أيَ ُّهَاُ فَ يَاُ
لهم وحنَُ  .م سح

Sidang Jumaat Yang Dimuliakan, 

Pada hari Jumaat yang mulia ini, kita memasuki 1 Muharam 1447 Hijrah, permulaan tahun 

baharu dalam takwim Islam. Ia bukan sekadar pertukaran angka, tetapi peringatan bahawa 

umur kita semakin singkat dan waktu terus berlalu. Bulan Muharam bukan sekadar 

permulaan tahun baharu Islam, tetapi ia adalah satu-satunya bulan yang secara khusus 

dinisbahkan kepada Allah oleh Nabi sebagai  اَللّه  bulan Allah”. Ini menunjukkan“   شَهْرُ 

kemuliaan dan keistimewaannya. Rasulullah bersabda: 

 

ُالل هُالحم حَر مُ  ر  ُبَ عحدَُرَمَضَانَ،ُشَهح يَامه  أفَحضَل ُالص ه

Ertinya: “Puasa yang paling utama selepas Ramadan ialah puasa dalam bulan Allah al-

Muharam.” (Hadis Riwayat Muslim) 

Maka sesiapa yang ingin menambahkan bekalan akhirat dan mendekatkan diri kepada Allah, 

inilah masanya untuk memperbanyakkan puasa sunat, termasuk puasa hari Isnin dan Khamis, 

serta puasa Ayyām al-Bīḍ ( ِٱلْبيِْض  .iaitu hari-hari putih pada 13, 14 dan 15 Muharam ,(أيََّامُ 

Turut digalakkan ialah puasa sunat khusus pada 9 dan 10 Muharam, yang dikenali sebagai 

Hari Tāsūʿāʾ (تاَسُوعَاء) dan Hari ʿĀsyūrāʾ (عَاشُورَاء). Puasa pada Hari ʿĀsyūrāʾ (10 Muharam) 

adalah antara amalan yang paling utama dalam bulan Muharam.  

Rasulullah bersabda: (Ertinya): “Puasa pada Hari ʿĀsyūrāʾ, sesungguhnya aku 

mengharapkan kepada Allah agar ia menghapuskan dosa setahun yang lalu.” Dan 

Rasulullah juga menyatakan hasrat untuk berpuasa pada hari sebelumnya, iaitu 9 

Muharam:Ertinya: “Jika aku masih hidup hingga tahun hadapan, nescaya aku akan 

berpuasa juga pada hari kesembilan.” (Hadis Riwayat Muslim) 

Maka marilah kita hidupkan sunnah ini bersama keluarga dan komuniti kita, semoga kita 

termasuk dalam kalangan hamba Allah yang mendapat keampunan dan rahmat-Nya. 

Sidang Jumaat Yang Dihormati Sekalian, 

Sesungguhnya, Allah SWT berfirman dalam surah Al-Ahzab Ayat 56: 

َ ََإنِذَ هَََُٱللّذ ت  َٰٓئكِ  ل  م  ََََۥو  َعَل   لُّون  ِ َيصُ  اََََٱلنذبِ  ه  يُّ
 

َٰٓأ ينَ ي  ِ ل مُِواَْت سۡليِمًاََََٱلَّذ ل يۡهَِو س  لُّواَْع  نُواَْص  ام    ٥٦ء 
Maksudnya: “Sesungguhnya Allah dan para malaikat berselawat ke atas Nabi, maka 

wahai orang-orang yang beriman hendaklah kamu berselawat dan salam ke atas Nabi”. 

ُعَلَىُُ يحمَُُالَل ه م ُصَل ه ُإهب حرَاهه يمَُوَعَلَىُآله كَُمَاُصَل يحتَُعَلَىُإهب حرَاهه ُمُ َم د  مُ َم د ُوَعَلَىُآله

يحمَُفهُ إهب حرَاهه ُ يمَُوَعَلَىُآله إهب حرَاهه عَلَىُ تَُ كَُمَاُبَِركَح ُمُ َم د  ُعَلَىُمُ َم د ُوَعَلَىُآله  وَبَِرهكح

مَهَيحدٌُ يحدٌُ حَهَ إهن كَُ ُ َ ُُ. الحعَالَمهيْح َ وَالحم ؤحمهنهيْح ُ لهمَاته وَالحم سح ُ َ لهمهيْح لهلحم سح ُ اغحفهرح ألَل ه م ُ

ىَُُ وَقَاضه ُ الد عحوَاته ُ مَ هيحب  قَرهيحبٌُ يحعٌُ سَهَ إهن كَُ ُ. وَالَأمحوَاته ن حه محُ مه يَاءهُ الَأحح ُ، وَالحم ؤحمهنَاته

. اَجَاته  ُالْح

         Ya Allah!, Ya Ghaffar! Engkau ampunilah seluruh kaum muslimin dan mukminin sama 

ada yang hidup ataupun yang telah mati. Ya Allah! Engkau berikan petunjuk hidayah serta 

rahmat-Mu kepada kami sekalian hamba-hamba-Mu dan kepada pemimpin kami terutamanya 

Raja pemerintah Negeri Perlis Tuanku Syed Sirajuddin Ibni Al-Marhum Tuanku Syed Putra 

Jamalullail dan Raja Muda Perlis Tuanku Syed Faizuddin Putra Ibni Tuanku Syed Sirajuddin 

Jamalullail serta kaum kerabat Baginda, supaya sentiasa beramal dengan kitab-Mu dan 

sunnah nabi-Mu. Engkau lanjutkanlah usia baginda berdua dalam keadaan selamat, sihat 

sejahtera dan menegakkan pemerintahan yang adil lagi diredhai oleh-Mu.  

         Ya Allah!, Ya Rahman! Kami memohon kepada-Mu dengan segala kerendahan diri 

sebagai hamba-Mu. Engkau indahkanlah akhlak kami. Engkau perbaikilah pergaulan antara 

kami. Engkau jadikanlah kami umat Islam yang bermentaliti kelas pertama dalam tindakan. 

Engkau peliharalah kami dari bersifat lemah, malas, berfikiran sempit dan buruk budi pekerti. 

         Ya Allah!, Ya Rahim! Engkau limpahkanlah Negeri Perlis ini dengan keberkatan,  

bimbinglah penduduknya kepada amalan soleh yang Engkau redha. Penuhi jiwa kami dengan 

mencintai agama-Mu. 

 Ya Allah, berikan pertolongan-Mu kepada saudara-saudara kami yang ditindas di mana 

pun mereka berada khususnya di Palestin.  

عَلَىُنبَهي هنَا رَةهُحَسَنَةًُوَقهنَاُعَذَابَُالن اره.ُوَصَل ىُالل ُ  ُالآخه ن حيَاُحَسَنَةًُوَفِه ُالدُّ  رَب  نَاُآتهنَاُفِه

ُالحعَالَمهيَْ.ُ د ُلله هُرَب ه مح  مُ َم د ُوَالْحَ

 

 


